
P.nr.234/24
NE EMER TE POPULLIT

GJYKATA THEMELORE NE MITROVICE — DEGA NE VUSHTTRRI - Departamenti i
Pérgjithshém — Divizioni Penal, gjyqtari i vetém gjykues Agron Maxhuni né ¢éshtjen penale
kundér té pandehurit B.M. nga komuna e Vushtrrisé, pér shkak té veprave penale Pérdorimi i
armés apo mjetit té rrezikshém nga neni 367 par.1 dhe Mbajtja né pronési, kontroll ose posedim
I paautorizuar té arméve nga neni 366 par.1 té KPRK-sé, sipas aktakuzés Prokurorisé Themelore
né Mitrovicé PP.11.nr.1358/24 té datés 28.08.2024, pas mbajtjes sé shqyrtimit fillestar e publik
me datén 22.10.2024, né praniné e prokurores sé shtetit Vyrtyte Gérvalla, té pandehurit B.M.
dhe mbrojtésit sipas detyrés zyrtare av.lrfan Zushi, pas shpalljes sé aktgjykimit me daté
22.10.2024, ndérsa me daté 28.10.2024 pérpiloi kété:

AKTGJYKIM

| PANDEHURI: B.M., nga i ati N., e éma S., e vajzérisé H., data e lindjes... né fshatin M.,
komuna e Vushtrrisé, ku edhe jeton, me numér personal ..., punon si shofer né kompaniné e
shpedicionit “Star Shped”, i martuar, prind 1 njé fémije, ka t& kryer shkollén e mesme, i gjendjes
sé mesme ekonomike, shqiptar, shtetas i Republikés sé Kosovés, mé paré i pa gjykuar.

ESHTE FAJTOR

I. SEPSE: Me daté 07.08.2024, rreth orés 18:00 minuta, né fshatin Maxhunaj, komuna e
Vushtrrisé, saktésisht né shtépiné e tij, me dashje e né kundérshtim me Ligjin Nr.05/L-022 pér
Armé, e pérdor armén e zjarrit te llojit M57 me numér serik M-144738 duke shténé né ajér dy
here me té, né até ményré qé: pérderisa i pandehuri ishte né njé aheng familjar merr armen e
lartcekur dhe me te gjuan dy here né ajér, me ¢’ rast zyrtarét policor sapo pranojné informacionin
pér gjuajtje me arme, lokalizojné vendin ku éshté pérdor arma, ku edhe gjejné 2 gézhoja té armés
se lartcekur, té cilat sekuestrohen bashke me armén tjerét té llojit Zoraki M900-B e kalibrit
7.62mm P.A.K, e te cilén armé i pandehuri ia dorézon policisé se kinse éshté arma gé éshté
pérdorur natén kritike, ku pas krahasimit té gézhojave me armen né fjalé té njéjtat nuk pérputhen
mes vete, pasi qé rezulton se ato gézhoja jané té armés sé sipérshénuar té llojit M57 me numér
serik M-144738,

- Me kété ka kryer veprén penale Pérdorimi i armés apo mjetit te rrezikshém nga neni
367 par.1 té KPRK-sé.

Il. SEPSE: Nga koha e panjohur e gjeré mé daté 07.08.2024 né fshatin Maxhunaj, komuna e
Vushtrrisé me dashje e né kundérshtim me nenin 5 par.1, nenin 17 par.1 nénpar.1.1, nenin 18
par.1 nénpar.1.2 e lidhur me nenin 7 té Ligjit Nr.05/L-022 pér Armé, mban né posedim armé, né
até ményré pasi policia njoftohet lidhur me gjuajtjen me armé si né pikén | té dispozitivit, i
pandehuri e dorézon fillimisht armen e llojit Zoraki M900-B e kalibrit 7.62mm P.A.K se bashku
me njé Kkarikator té késaj arme, ndérsa gjaté intervistimit njofton policiné se arma me te cilén
éshté shkrepe si né piken I té dispozitivit éshté armé M57 me numér serik M-144738, té cilén sé
bashku me karikatorin e asaj arme e dorézon né polici, e pér té cilat armé si me larte nuk
posedonte leje pérkatése, ashtu qé té njéjtat se bashku me dy gézhojat dhe 2 fishekét sekuestrohen
nga policia,

- Me kété ka kryer veprén penale Mbajtja né pronési, kontroll ose posedim té paautorizuar
té arméve nga neni 366 paragrafi 1 t¢ KPRK-sgé.

Andaj, gjykata duke u bazuar né dispozitat e nenit 4, 7, 17, 21, 38, 39, 40, 42, 43, 46, 47, 48,
49, 69, 70, 71, 72, 366 par.1 dhe 367 par.1 t&¢ KPRK-sé dhe nenit 241, 242, 364 dhe 449 té
KPPK-sé, e

GIYKON
TE PANDEHURIT B.M.

I. Pér veprén penale té pérshkruar si ne piken | té dispozitivit i shqipton DENIM ME BURG, né
kohézgjatje prej dhjeté (10) muaj, i cili dénim nuk do té ekzekutohet nése i pandehuri nuk kryen
vepér tjetér penale né periudhén verifikuese né kohézgjatje prej njé (1) viti.

I1. Pér veprén penale té pérshkruar si ne piken 1l té dispozitivit i shgipton DENIM ME GJOBE
né shumén prej gjashtégind (600) euro i cili dénim do té ekzekutohet pas plotfugishmérisé sé
kétij aktgjykimi.

Né rast se i pandehuri refuzon ose nuk mundet té paguajé kété dénim me gjobé, atéheré ky dénim

me gjobé do té shndérrohet né dénim me burg, duke i caktuar té pandehurit pér ¢cdo njézet (20)
euro té dénimit me gjobé, nga njé (1) dité burgim.

URDHEROHET- Konfiskimi i pérhershém i armés sé llojit M57 me numér serik M-144738
me njé karikator, i armés se llojit Zoraki M900-B e kalibrit 7.62mm P.A.K me karikator dhe i
2 gézhojave dhe 2 fishekéve.

DETYROHET i pandehuri gé né emér té kompensimit té viktimave té krimit té paguajé shumén
prej njézeté euro (20€), si dhe né emér té paushallit gjyqésor té paguajé shumén prej pesédhjeté
euro (50€), té gjitha kéto né afat prej 15 ditésh prej dités s€ marrjes s€ formes s€ preré té kétij
aktgjykimi nén kércénimin e ekzekutimit té dhunshém.

Arsyetim

Pjesa hyrése e arsyetimit te aktgjykimit

Prokuroria Themelore né Mitrovicé — Departamenti i Pérgjithshém ka ngritur aktakuzé
PP.11.nr.1358/24 té datés 28.08.2024, kundér té pandehurit B.M. nga komuna e Vushtrrisé, pér
shkak té veprave penale Pérdorimi i armés apo mjetit té rrezikshém nga neni 367 par.1l dhe
Mbajtja né pronési, kontroll ose posedim i paautorizuar té€ arméve nga neni 366 par.1 té KPRK-
Sé.

Deklarimi i té pandehurit lidhur me pranimin e fajésisé

Né seancén e shqyrtimit fillestar té mbajtur mé daté 22.10.2024, ku pas leximit té aktakuzés nga
ana e prokurores sé shtetit, né kuptim té nenit 241 t¢ KPPK-sé, gjyqtari i vetém gjykues pasi
bindet se i pandehuri e ka kuptuar aktakuzén, té njéjtit i ofron mundésiné e deklarimit rreth
fajésisé, ashtu gé: | pandehuri B.M. ka deklaruar se e pranon fajésiné né té gjitha pikat e
aktakuzés, éshté penduar thellé pér kryerjen e késaj vepre, i premton gjykatés gé né té ardhmen
kjo vepér nuk do té pérséritet mé dhe né té njéjtén kohe i kérkon falje gjykatés.

Deklarimet e paléve lidhur me pranimin e fajésisé

Prokurorja e shtetit lidhur me pranimin e fajésisé nga ana e té pandehurit ka deklaruar se i
propozon gjykatés qé té aprovoj pranimin e fajésisé té béré nga i pandehuri né raport me dy
veprat penale, ndérsa me rastin e matjes se llojit dhe te lartésisé sé dénimit gjykata te merr si
rrethane lehtésuese pranimin e fajésisé té béré nga i pandehuri, sjelljen e tij korrekte te treguar
jo vetém né gjykaté por edhe para prokurorit te shtetit, premtimin e tij se nuk do te pérséris me
vepra penale, e me theks té vecanté gjykata té vlerésoj si rrethané lehtésuese faktin se i pandehuri
sipas ekstraktit mbi evidencat penale té Iéshuar nga KGJK nuk éshté i dénuar asnjéheré pér asnjé
lloj té veprave penal, ndérsa si rrethané rénduese té merr faktin se kéto vepra penale paragesin
njé rrezikshméri shogérore té larté e qé kjo ndérlidhet ne ményré direkte me pasojat gé mund té
shkaktohen nga veprat e késaj natyre, ndérsa rrethané tjeré rénduese sipas prokurorit lidhur me
kété ¢éshtje penale nuk ka ndérse lidhur me konfiskimin ka deklaruar se mbetet pran propozimit
té pikés V né aktakuzé.

Mobrojtési i té pandehurit sipas detyrés zyrtare av.Irfan Zushi lidhur me pranimin e fajésisé nga
ana e té pandehurit ka deklaruar se pajtohet me pranimin e fajésisé nga i mbrojturi i tij, pasi gé
Ky pranim éshté béré pas konsultimit me té njéjtin, se pranimi i fajésisé éshté béré né ményré
vullnetare dhe i vetédijshém pér pasojat dhe natyrén e pranimit té fajésisé, duke e bindur gjykatén
se né té ardhmen i mbrojturi i tij nuk do t& merr veprime té tilla negative gé mund té shfagin
gabime negative tek shogéria, ashtu gé i propozon gjykatés gé té miratojé pranimin e fajésisé té
béré nga ana e té mbrojturit té tij dhe té i shqiptoj njé dénim mé té buté duke i marr parasysh
rrethanat lehtésuese si fakti se i mbrojturi i tij nuk ka ra ndesh me ligjin.

Vlerésimi i Gjykatés lidhur me plotésimin e kushteve pér pranimin e fajésisé

Gjykata, duke vlerésuar pranimin e fajésisé nga ana e té pandehurit ka gjetur se pranimi i fajésisé
éshté né pajtim me nenin 242 té KPPRK-sé, kjo pasi gé i pandehuri e ka kuptuar natyrén dhe
pasojat e pranimit té fajésisé, se pranimi i fajésisé béhet vullnetarisht nga i pandehuri, se pranimi
i fajésisé mbéshtetet né faktet e ¢éshtjes qé pérmban aktakuza si: raporti fillestar i incidentit me

numeér té rastit 2024-BD-741, i datés 07.08.2024, procesverbali i marrjes ne pyetje pér té
dyshuarin B.M., i datés 07.08.2024, vértetimi mbi konfiskimin e armés, i datés 07.08.2024 dhe
raporti i oficerit, i datés 07.08.2024, si dhe aktakuza nuk pérmban ndonjé shkelje té qarté ligjore
ose gabime faktike, qé do té bénin té pamundur qé gjykata té béjé vlerésimin e pranimit té fajésisé
nga ana e té pandehurit.

Gjendja faktike e vértetuar

Bazuar né té lartcekurat, gjyqtari i vetém gjykues ka vértetuar kété gjendje faktike, se i pandehuri
ka kryer veprat penale Pérdorimi i armés apo mjetit té rrezikshém nga neni 367 par.1 dhe Mbajtja
né pronési, kontroll ose posedim i paautorizuar té arméve nga neni 366 par.1l t¢ KPRK-sg, né
kohén, vendin dhe ményrén e pérshkruar si né dispozitiv té kétij aktgjykimi.

Né nenin 367 par.1 té KPRK-sé éshté pércaktuar se formén themelore té veprés penale Pérdorimi
i armé&s apo mjetit té rrezikshém “Kushdo qé pérdoré armé apo materie plasése né kundérshtim
me ligjin e zbatueshém lidhur me armét apo materiet plasése té tilla, dénohet me burgim prej njé
(1) deri né teté (8) vjet.”.

Ndérsa né nenin 366 par.1 té KPRK-sé éshté pércaktuar se formén themelore té veprés penale
Mbajtja né pronési, kontroll ose posedim té paautorizuar té arméve e kryen “Kushdo qé mban
né pronési, kontrollon ose posedon armé né kundérshtim me ligjin e zbatueshém lidhur me armé
té tilla, dénohet me gjobé deri né shtatémijé e peséqind (7.500) Euro ose me burgim deri né pesé

(5) vjet.”.

Andaj, bazuar né té lartcekurat, gjykata ka vendosur qé té pandehurin ta shpall fajtor pér kryerjen
e veprave penale Pérdorimi i armés apo mijetit té rrezikshém nga neni 367 par.1 dhe Mbajtja né
pronési, kontroll ose posedim i paautorizuar té arméve nga neni 366 par.1 t¢ KPRK-sé, ngase
veprimet e té njéjtit pérmbajné té gjitha tiparet e kétyre veprave penale dhe se pér té njéjtat éshté
edhe penalisht pérgjegjés.

Gjetjet e gjykatés lidhur me llojin dhe lartésiné e dénimit

Lidhur me llojin dhe lartésiné e dénimit, me rastin e shqiptimit té dénimit ndaj té pandehurit,
bazuar né nenin 69 dhe 70 té KPRK-sé, duke vlerésuar rrethanat lehtésuese dhe rénduese, kjo
gjykaté si rrethané posacérisht lehtésuese e ka vlerésuar pranimin e fajésisé nga ana e té
pandehurit, si dhe faktin se i njéjti mé paré nuk ka ra ndesh me ligjin ndérsa si rrethana lehtésuese
ka vlerésuar premtimin e té njéjtit se né té ardhmen nuk do té pérséris veprén penale, pendimin
e tij pér kryerjen e veprés penale dhe faktin se éshté hera e paré gé ka ra ndesh me ligjin, ndérsa
si rrethané rénduese kjo gjykaté ka vlerésuar rrezikshmériné shoqgérore gé paraget kjo vepér
penale.

Gjykata, duke vlerésuar té gjitha kéto rrethana ka gjetur se me kété dénim té shqgiptuar ndajté
pandehurit do té arrihet géllimi i dénimit nga neni 38 i KPRK-s&, i cili konsiston né
parandalimin e té njéjtit nga kryerja e veprave tjera penale né té ardhmen dhe té béj rehabilitimin
e tij, té parandaloj personat e tjeré nga kryerja e veprave penale dhe té shpreh gjykimin shogéror
pér veprén penale, ngritjen e moralit dhe forcimin e detyrimit pér respektimin e ligjit.

Vendimin pér zbutjen e dénimit gjykata e ka marré né bazé té nenit né pajtim me nenin 71 par
1 nén par 1.3 e lidhur me nenin 75 par 1 nén par 1.t t&6 KPPK-sé.

Arsyet lidhur me konfiskimin, shpenzimet e procedurés dhe kompensimin e viktimave té krimit

Urdhrin pér konfiskimin e armés gjykata e ka marré konform nenit 366 par.3 té KPRK-sé ku
éshté pércaktuar se “Arma né pronési, kontroll apo posedim né kundérshtim té kétij neni
konfiskohet.

Vendimin mbi shpenzimet e procedurés penale gjykata e ka marré né bazé té nenit 449 par. 2
nén par. 2.6 t&¢ KPPK-sé.

Vendimin pér taksén e kompensimit té viktimave té krimit gjykata e ka marré né bazé té nenit
36 par 3 pika 3.1 té Ligjit Nr. 08/L-109 pér Kompensimin e Viktimave té Krimit.

Andaj, gjykata duke u bazuar né arsyet e lartcekura ka vendosur si né dispozitiv té kétij
aktgjykimi.

GJYKATA THEMELORE NE MITROVICE — DEGA NE VUSHTRRI
Departamenti i Pérgjithshém — Divizioni Penal
P.nr.234/2024, daté 01.11.2024

GIYQTARI

Agron Maxhuni

KESHILLE JURIDIKE: Kundér kétij aktgjykimi palét kané té drejté ankese né Gjykatén e Apelit
né Kosové, né afat prej tridhjeté (30) ditésh, llogaritur nga dita e pranimit té aktgjykimit. Ankesa
dorézohet pérmes késaj Gjykate, né kopje té mjaftueshme pér palét dhe pér gjykatén.

